
Bakı şəhəri Pirallahı Rayon İcra Hakimiyyəti Başçısının 2017-ci ilin birinci rübünün sosial-iqtisadi inkişafının yekunlarına və qarşıda duran vəzifələrə dair 

H  E  S  A  B  A  T  I

Azərbaycan Respublikasının Prezidenti İlham Əliyevin sədrliyi ilə Nazirlər Kabinetinin 2017-ci ilin birinci rübünün sosial-iqtisadi inkişafının yekunlarına və qarşıda duran vəzifələrə həsr olunan müşavirə

Aprelin 10-da Azərbaycan Respublikasının Prezidenti İlham Əliyevin sədrliyi ilə Nazirlər Kabinetinin 2017-ci ilin birinci rübünün sosial-iqtisadi inkişafının yekunlarına və qarşıda duran vəzifələrə həsr olunan iclasında ölkə başçısı proqram xarakterli nitq söylədi. Ölkə başçısı bildirdi ki, ilin əvvəlindən beynəlxalq fəaliyyətimiz də çox uğurlu olmuş, birinci rübdə 7 xarici ölkəyə səfər etmişdir. Eyni zamanda, bu ilin birinci rübündə 7 dövlət başçısı Azərbaycana səfərə gəlmişdir.
Dövlətimizin başçısı vurğuladı ki, Ermənistan-Azərbaycan, Dağlıq Qarabağ münaqişəsinin həlli həmişəki kimi, diqqət mərkəzində olmuşdur. Ərazi bütövlüyü prinsipi danışıqlar mövzusu deyil və Azərbaycan öz ərazi bütövlüyünü bərpa etməlidir. Prezident İlham Əliyev həmçinin Dağlıq Qarabağda keçirilən qondarma “referendum”dan danışaraq bildirdi ki, bu “referendum”un keçirilməsi ilə Ermənistan özünü bir daha biabır və ifşa etdi. Dövlətimizin başçısı çıxışında qeyd etdi ki, biz Cocuq Mərcanlı kəndinin bərpasına başladıq. İndi orada yeni qəsəbə salınır. Birinci növbədə 50 ev, məktəb, uşaq bağçası, məscid tikilir, yeni yol salınır. Sonra əlavə 150 ev və tibb məntəqəsi tikiləcək. 
Prezident məcburi köçkünlərin problemlərinə də toxunaraq bildirdi ki, bu il köçkünlər üçün digər yerlərdə yeni binalar tikilir, qəsəbələr salınır. İlk növbədə, ən ağır vəziyyətdə yaşayan dörd min köçkün ailəsi yeni evlərə köçürüləcəkdir. 
Ölkə rəhbəri iqtisadi göstəricilərdən danışaraq vurğuladı ki, iqtisadiyyatımızın əsas göstəriciləri qeyri-neft sektorunun, qeyri-neft sənayesinin və kənd təsərrüfatının inkişafıdır. İqtisadiyyatın qeyri-neft sektoru 2,4 faiz artıbdır, qeyri-neft sənayemizin artımı 2 faiz səviyyəsində olubdur, kənd təsərrüfatı 3,5 faiz, bitkiçilik 20 faizdən çox artıbdır.  Birinci rübdə bizim valyuta ehtiyatlarımız 1 milyard dollar səviyyəsində artıbdır. Bu gün valyuta ehtiyatlarımız 38,5 milyard dollardır. Həmçinin ölkə başçısı bildirdi ki, bu ilin üç ayında ticarət dövriyyəsi 15 faiz,  ixrac isə təxminən 50 faiz, qeyri-neft ixracımız təqribən 10 faiz ətrafında artmışdır, idxal isə 17 faiz azalmışdır. Həmçinin ölkə başçısı bildirdi ki, biz xarici sərmayənin cəlb edilməsi ilə bağlı daha da fəal iş aparmalıyıq - həm dövlət orqanları, həm də yerli icra orqanları. Yerli icra hakimiyyətləri də sərmayə cəlb etməlidirlər. 
Dövlət başçısı həmçinin əhalinin məşğulluğunun təmin edilməsindən danışaraq bildirdi ki, birinci rübdə 85 min yeni iş yeri yaradılmışdır. Onlardan 70 mini daimi iş yeridir. Doqquz min iş yeri bağlansa da, özəl sektorda 40 mindən çox iş yeri yaradılıbdır. 
Prezident İlham Əliyev yekun nitqində bildirdi ki, bu il inşaat sektorunda canlanma müşahidə olunur, verilən məlumata görə, hazırda Bakı şəhərində 300-dən çox yeni hündürmərtəbəli bina tikilir.
Ölkə başçısı sənaye zonalarının yaradılmasından danışaraq vurğuladı ki, indi rayonlarda sənaye zonaları yaradılır. Mingəçevir Sənaye Parkında ilk zavodlar bu ilin sonunda istifadəyə veriləcək. Sumqayıt Texnologiyalar Parkında, Kimya Sənaye Parkında, Pirallahı və Balaxanı Sənaye parklarında, Neftçala Sənaye Məhəlləsində işlər yaxşı gedir.
Qazlaşdırmadan danışan ölkə başçısı bildirdi ki, Azərbaycanda qazlaşdırmanın səviyyəsi 92 faizdir. Həmçinin ölkə prezidenti bildirdi ki, bu il biz kəndlərdə yaşayan əhalinin təmiz içməli su ilə təmin edilməsi üçün 270 kiçik layihə icra edəcəyik. Bu təmizləyici qurğuların 170 kənddə quraşdırılması “Azərsu” ASC-nin, 100 kənddə isə Ekologiya və Təbii Sərvətlər Nazirliyinin xətti ilə təmin ediləcək.
Dövlət başçısı öz yekun nitqində bildirdi ki, sosial infrastruktur layihələri icra edilir. Verilən məlumata görə, qəzalı məktəblərin yerində artıq modul tipli 3 məktəb tikilibdir və əlavə modul tipli 12 məktəbin tikintisi nəzərdə tutulur. Birinci rübdə 13 tibb müəssisəsi tikilib və ya əsaslı təmir edilib. Bu il iki Olimpiya kompleksi - Abşeron və Ağcabədi Olimpiya kompleksləri istifadəyə verilməlidir. O cümlədən, dövlət başçısı, vurğuladı ki, bu il sahibkarlığın inkişafı ilə bağlı güzəştli kreditlərin verilməsi prosesi davam edir və 150 milyon manat məbləğində güzəştli kreditlər veriləcəkdir. Eyni zamanda, qeyd edildi ki, Azərbaycanda 32 iri fermer təsərrüfatı yaradılıb. Bu fermer təsərrüfatlarının əkin sahəsi 44 min hektardır. Hazırda 24 rayonda 142 min hektarda 33 aqropark yaradılır. Bu aqroparkların yaradılmasına xərclənən vəsait 1 milyard manat dəyərindədir.
Sonda ölkə başçısı bildirdi ki, ilin birinci rübü ümidvericidir, bir daha onu göstərir ki, həm proqnozlarımız yerinə yetirilir, həm siyasətimiz uğurludur. Elə etməliyik ki, cari ilin sonuna qədər bu müsbət dinamikanı saxlayaq, ölkəmizi daha da gücləndirək. 21 fevral 2017-ci il tarixində Azərbaycan Respublikasının Prezidenti İlham Əliyevin Sərəncamı ilə, Azərbaycan Respublikasının Birinci vitse-prezidenti təyin olunan Mehriban xanım Əliyeva 09 mart tarixində Bakı və Sumqayıt şəhərlərinin yataqxanalarında müvəqqəti məskunlaşmış qaçqın və məcburi köçkün ailələrinin köçürülməsinə həsr olunmuş müşavirə keçirdi.
Dövlət Proqramları və qarşıda duran vəzifələr
Azərbaycan Respublikasının Prezidenti İlham Əliyevin sədrliyi ilə keçirilən müşavirədə dövlət başçısının toxunduğu məsələlər prizmasından baxsaq hesabat dövründə rayonumuzda aparılan abadlıq-quruculuq işləri uğurla davam etdirilmişdir:
 Gürgən  qəsəbəsinin  giriş  hissəsində  geniş miqyaslı  abadlıq-quruculuq  işləri aparılaraq, mərkəzi  yolun  kənarında Abşeron  memarlığını  özündə  əks  etdirən  qala  divarının  inşası  həyata keçirilr. Həmçinin  yol  kənarı  hissədə  dekorativ  hasarlar  çəkilir.  Təpə  üzərində  inşa  olunan  qala  divarının  uzunluğu   103 m-dir.  Layihə  üzrə  ən  böyük  bürclərin hündürlüyü 12  m-ə  qədərdir. Ümumilikdə  3 ədədi  düzbucaqlı,  digərləri  isə  dairəvi  formada  inşa olunan bürclərin  sayı  6  ədəddir.  Gürgən  qəsəbəsinin girişində yerləşən   mövcud   təbii  bulaq yenidən  qurulur. Bulağın suyundan nümunə götürülərək  laboratoriyada  yoxlanılmış  və  içməyə  yararlı  olduğu  müəyyən  olunmuşdur. 

Gürgən  qəsəbəsində  yerləşən  mövcud  göl  çirkab  sulardan təmizlənmişdir. Əhalinin  istirahəti  üçün  gölün ətrafında  parkın  salınması  işləri  həyata  keçirilir.  Gölün  ətrafında  4 m  enində yol  düzəldilmiş  və  perimetri  boyu  300 m  məsafədə qaya  daşları  düzülmüşdür. Gölün qırağında  hündürlüyü 9 m,  eni  12 m  olan  şəlalə  quraşdırılmışdır. Bundan əlavə gölün üzərində 12 m  uzunluğunda  piyadalar  üçün körpü  düzəldilmiş, yanında  yerləşən  mövcud  yamac  hissədə  yaşıllıqlar  salınmışdır. Yuxarı  hissədə  isə üzərində  şəkillər  olacaq  lövhələrin  qurulması  işləri  aparılır. Lövhələrin  hər  birinin  eni  30 m, hündürlüyü  isə  3 m-dir.
Gürgən qəsəbəsindən avtomobil yolu körpüsünə gedən   mərkəzi  yol  boyu dəniz  kənarı ilə 180 m-lik  məsafədə balıqçı  və  neftçilərə  aid  qayıqlar, neft çənləri, balıqçı  heykəli, qaya  daşları və s. ilə estetik  gözəllik  yaradan  elementlərdən  ibarət kompozisiyanın  qurulması   nəzərdə  tutulmuşdur. Həmçinin, burada  balıqçı  torlarından ibarət  çəpər  qurulur. 

Pirallahı  adasını  Abşeron  yarımadası  ilə  birləşdirən  avtomobil yolu körpüsündə tikinti-quraşdırma  işləri  tamamlanmış, körpünün  yan  tərəfindəki  mövcud  yolda  isə  işlər  davam  etdirilmişdir. Uzunluğu  140 m, eni 10 m  olan  yamac  hissəyə  iri  beton  bloklar  düzülmüş, svayların  ətrafı isə əl ilə  təmizlənmişdir.  Aşırım  qurğusunda D=160 mm,  uzunluğu  80 p/m  olan  su axıdan  borular  quraşdırılmışdır.  
Rayonun  Baş planı Fövqəladə Hallar Nazirliyinin Ekspertiza idarəsinə təqdim etmək üçün hazırdır. Həmçinin rayonun mərkəzi olan Pirallahı qəsəbəsinin Baş və müfəssəl planı hazırlanır, Gürgən qəsəbəsində isə “Yeni Şəhər”in salınması məqsədilə müvafiq layihələndirmə işləri aparılır.

 Pirallahı qəsəbəsində inzibati mərkəz üçün ayrılmış ərazidə Pirallahı RİH-in inzibati binasının inşası və yaxınlıqdakı Heydər Əliyev Mərkəzinin binasında tikinti işləri davam etdirilir. Yeni Azərbaycan Partiyasının Rayon Təşkilatı üçün tikilən yeni inzibati binada birinci mərtəbə inşa olunur. S.Vurğun küçəsində Gənclər Əyləncə Mərkəzi üçün ayrılmış sahədə yeraltı və yerüstü kommunikasiya xətləri inşaat sahəsindən kənarlaşdırılmış, ərazi inşaat hasarına alınmışdır. 
Rayonda salınacaq “Yüksək Texnologiyalar Parkı”nda lahiyələndirmə işləri aparılır.

Rayon üzrə məktəbəqədər tərbiyə müəssisələrinə olan tələbatı ödəmək məqsədilə Heydər Əliyev Fondunun təşəbbüsü və dəstəyi ilə tikilən 2 ədəd 140 və 100 yerlik körpələr evi - uşaq bağçasının inşaat işləri davam etdirilir. Artıq 140 yerlik körpələr evi - uşaq bağçasında işlər tamamlanmaq üzrədir.

K.Rzayev  küçəsində məhəllələrdə  abadlıq  işləri  aparılır. Belə ki, yol  kənarı  boyu  köhnə,  dağılmış  bardürlər  sökülərək  çıxarılır, əvəzinə  isə  yeni  bardürlər  quraşdırılır. O cümlədən, burada  əlavə  söhbətgahların  və uşaq  oyun  meydançalarının  quraşdırılması  nəzərdə  tutulur. K.Rzayev küçəsində 6, 12, 16 nömrəli, İ.Fioletov küçəsində 8, 14, 18, 20, 22 nömrəli, S.Bağırov  küçəsində 3 nömrəli yaşayış  binalarının fasadlarında  təmir  işləri  aparılmışdır.  K.Rzayev  küçəsindəki  4, 18 və  22 nömrəli   yaşayış  binalarında  isə  təmir  işləri  davam  etdirilir.
S. Vurğun  küçəsi, mərkəzi  yol  kənarı  “Beton  zavod”un  yaxınlığında ölçüləri  l=12 m, h=1,2  m olan “Pirallahı”  yazısı  və ölçüləri  l=2 m, h=5 m  olan rayonun  simvolu  quraşdırılmış və gecə  işıqları  ilə  təchiz  olunmuşdur.  Pirallahı qəsəbəsində, mərkəzi  yol  kənarı “Beton  zavodu”nun  yaxınlığında müxtəlif  ölçüdə  qaya daşlarından ibarət  dekorativ kompozisiya qurulmuş, üzərinə  isə  respublikamızda  mövcud  olan  tarixi və müasir tikililəri, təbiət mənzərələrini özündə əks etdirən rəsmlər həkk olunmuşdur. Həmçinin qaya  daşlarının  qabağında Pirallahı  rayonunda  inşa olunmuş yeni  körpünün  maketi  quraşdırılmışdır. 

Gürgən qəsəbəsindən keçən magistral yolun çəkilişi ilə əlaqədar kommunikasiya  xətlərinin  yeraltına  keçirilməsi  işləri  aparılmışdır. Ərazidən keçən elektrik və qaz xətləri yeraltına salınır. Kommunikasiya  xətlərinin  keçirilməsi  üçün 11 ədəd yeraltı  giliz (patron)  qoyulmuşdur.  Magistral  yolun  çəkilişi  ilə  əlaqədar  35 kVt-lıq  hava  elektrik  xəttinin  yeraltına  salınması  işləri  aparılmış, 6 ədəd  mövcud  köhnə  hava  elektrik  dirəkləri  çıxarılmışdır. 
2017-ci ilin birinci rübü ərzində Pirallahı   qəsəbəsində  qaz  xətlərinin  yeraltı  polietilen  borularla  əvəz olunması işləri davam  etdirilmişdir. İşlər İ.Fioletov, K.Rzayev, M.Əzizbəyov  küçələrində  aparılmışdır. 

Hesabat dövründə Pirallahı  qəsəbəsində  magistral  yolun  yenidən  qurulması ilə  əlaqədar  əhalini  təmin  edən  müxtəlif  diametrli 1180 m  su  xəttinin yeri  dəyişdirilmişdir. K.Rzayev  küçəsi  2, 16, 18, 20  və  24   nömrəli  yaşayış  binalarının  zirzəmilərində  təmir  işləri  aparılmış  və  axıntıların  qarşısı  alınmışdır. Həmçinin  29-cu məhəllədə 15 nömrəli, 40-cı məhəllədə  1v nömrəli,  S.Bağırov  küçəsində  16  nömrəli yaşayış  binasının  zirzəmisində borular  dəyişdirilmiş  və  çirkab  sular  nasoslar  vasitəsi  ilə  təmizlənmişdir. Bundan  əlavə  28-ci  məhəllədə  ev  4  və  29-cu  məhəllədə  ev  8-in  zirzəmisi  mütəmadi  olaraq  qrunt  sularından təmizlənmişdir. Davamlı olaraq  su  anbarlarından  laboratoriyalarda  yoxlamaq  üçün  su  götürülmüş  və  proflaktik  işlər  görülmüşdür. Yeni  asfalt  örtüyünün  çəkilməsi  ilə  əlaqədar yağış  sularının axıdılması məqsədi ilə D=200 mm-lik,  110 m  drenaj  xətti  çəkilmişdir. Rüb ərzində  2020  m  su  xətti  və  850  m  kanalizasiya  xətti  təmir  edilmiş, müxtəlif  diametrli  8500  metr  kanalizasiya  xətti isə mexaniki  üsulla  təmizlənmişdir. Pirallahı qəsəbəsi S.Vurğun, S.Bağırov və Gürgən  qəsəbəsi  İ.Məcidov   küçələrində  xətlər  xüsusi  təyinatlı  maşınla  yuyulmuşdur. Gürgən  qəsəbəsində  əhalinin  bir  qismi  24  saatlıq içməli su  ilə  təmin  edilmişdir. 
Pirallahı  qəsəbəsində  mərkəzi  yolda  əsaslı  təmir  işləri davam etdirilir. Yeni  asfalt  örtüyünün  çəkilməsi işləri aparılır, gecə işıq dirəkləri və bardürlər quraşdırılır. 69 ədəd gecə işıq dirəkləri  quraşdırılmışdır.  Yol boyu  mövcud  torpaq  qatı  çıxarılmış və  yeni yol  yatağı  tikilmişdir. Daha  sonra  yol  geyiminin  inşası  həyata  keçirilmiş  və  alt  asfalt-beton  qatı  çəkilmişdir. Bundan  əlavə  mərkəzi  yol  boyu  yeni  müasir  tipli sərnişin  avtobus dayanacaqlarının  quraşdırılması  davam  etdirilir. Hazırda 9 ədəd dayanacaq  quraşdırılmışdır. Səməd Vurğun küçəsi, mərkəzi yol kənarında isə  yeni  avtomobil  dayanacağının  inşası  aparılır.
Pirallahı qəsəbəsi, 40-cı məhəllədə ümumi sahəsi 1 hektara  qədər  olan  ərazidə  “Yaşıl  park”  adlandırılacaq yeni  park salınır. Həmçinin  ərazidə  metal  konstruksiyadan  kafe  və  ticarət  mərkəzinin  inşası  aparılır. 
Pirallahı  qəsəbəsi, 28-ci  məhəllədə  yeni yanacaqdoldurma  məntəqəsinin  inşa  olunması  işləri  davam etdirilir. Əraziyə 2 ədəd müvəqqəti sığınacaq quraşdırılmış, sahənin şaquli planlaşdırma işləri həyata  keçirilmişdir. Həmçinin yanacaqdoldurma məntəqəsinin ofis binasının, avtoyuma və təmir məntəqəsinin, yanacaq çənlərinin yerləşəcəyi ərazidə bünövrə çalasının qazılması, karbonatın verilib tıxaclanması, beton qatının verilməsi, bitum və ruberoid  izolyasiya  qatının  çəkilməsi, lentvari bünövrənin quraşdırılması və 40 sm qalınlığında hörgü işləri aparılmış, ofis  binasında  döşəmə  örtüyü  quraşdırılmışdır.
Pirallahı qəsəbəsində «Nümunəvi Həyətlər» layihəsi çərçivəsində aparılan işlər davam etdirilir. 
Pirallahı  qəsəbəsində “Yaşıl  bazar”ın tikintisi, S.Vurğun  küçəsində, Azərpoçt MMC-nin 4 saylı poçt filialının 77 saylı poçt şöbəsinin yaxınlığında yerləşən ictimai-iaşə  obyektində isə yenidənqurma  işləri  aparılır. 
Rayon ərazisində dənizkənarı ərazilər mütəmadi olaraq tullantılardan təmizlənir. Həmçinin, rüb ərzində tullantı meydançalarının, onların ətrafının və zibil konteynerlərinin təmiz saxlanılması, sanitar qaydalara uyğun təmizliyi ciddi nəzarətdə saxlanılmışdır.
Sənaye və iqtisadiyyat
Rayon ərazisindən yerləşən “Abşeronneft” NQÇİ-nin “Rezervuarlar Park”ının tikintisi istiqamətində görülən işlər  yekunlaşmaq üzrədir.
Pirallahı “Yanalma körpüləri kompleksi”nin tikintisində işlər dəniz akvatoriyasında və sahil boyu davam etdirilir. 
16 yanvar 2017-ci il tarixdə Pirallahı Sənaye Parkında "Caspian Pharmed" əczaçılıq zavodunun təməlqoyma mərasimi keçirildi. Azərbaycan Respublikasının İqtisadiyyat naziri Şahin Mustafayev, İranın Kooperasiya, əmək və sosial rifah naziri Əli Rəbiinin iştirakı ilə keçirilmiş tədbirdə əczaçılıq zavodunun yaradılmasına dair “Azərbaycan İnvestisiya Şirkəti” ASC, “Azərsun Holdinq” və İranın "TPİCO Holding" arasında Səhmdarlar Sazişi imzalandı. Sənədə əsasən, Pirallahı Sənaye Parkında əczaçılıq zavodunun tikintisi məqsədilə yaradılmış "Caspian Pharmed" birgə müəssisəsində "Azərbaycan İnvestisiya Şirkəti" ASC 25%, “Azərsun Holdinq” 26%, İranın “TPİCO” şirkəti isə 49% iştirak payına malikdir. 

Cari ildə rayonda “Nərəkənd” balıqyetişdirmə kompleksinin tikintisi planlaşdırılır. Belə ki, balıqyetişdirmə  kompleksində  ərazinin  ətrafı  boyu  hasar  çəkilmiş və tikinti-quraşdırma  işlərinə  başlanılmışdır. Layihəyə  uyğun  olaraq  inşa  olunacaq  tikililərin birinci  mərtəbə səviyyəsində inşası  aparılmış,  ərazinin  üfüqi  planlaşdırılması  işləri və landşaftın  qurulması  həyata  keçirilmişdir.  
2017-ci ilin birinci rübü ərzində Pirallahı rayonunun NQÇ idarələri üzrə iqtisadi (hasilat) göstəricilər aşağıdakı kimi olmuşdur: Rayonun “28 May” NQÇİ-də 3 ay ərzində 989390 ton neft hasil olunmuşdur (plan 1008000 ton). Plan 98,15% yerinə yetirilmişdir. Qaz hasilatı 1053139 min m3  olmuşdur (plan 1059980 min m3). Plan 99,35% yerinə yetirilmişdir. “Neft Daşları” NQÇİ-də rüb ərzində 246530 ton neft hasil olunmuşdur (plan 242800 ton). Plan 101,54% yerinə yetirilmişdir. Qaz hasilatı 16270 min m3 olmuşdur (plan 16270 min m3 ). Plan 100% yerinə yetirilmişdir. “Abşeronneft” NQÇİ-də 3 ay ərzində 94425 ton neft hasil olunmuşdur (plan 86800 ton). Plan 108,78% yerinə yetirilmişdir. Qaz hasilatı 10042 min  m3 olmuşdur (plan 9860 min  m3). Plan 101,85% yerinə yetirilmişdir. Ümumilikdə 2017-ci ilin 1-ci rübü ərzində  Pirallahı rayonunun NQÇ idarələri üzrə 1330345 ton neft, 1079451 min m3  qaz hasil olunmuşdur.

Ekoloji tədbirlər və turizmin inkişafı
Rayon mərkəzi olan Pirallahı qəsəbəsində ekoloji mühiti yaxşılaşdırmaq məqsədilə baxımsız qalmış sahələr təmizlənir, antisanitar vəziyyət aradan qaldırılır. Bütövlükdə Pirallahı rayonunda ekoloji tarazlığın bərpası və ətraf mühitin təhlükəsizliyi, insanların sağlamlığının təmin edilməsi, rayonda yaşıllıqların artırılması, yeni ağacların əkilməsi istiqamətində silsilə tədbirlər həyata keçirilir. Bununla əlaqədar 28 yanvar 2017-ci il tarixdə Pirallahı rayonunda növbəti iməcilik və ağacəkmə aksiyası keçirildi. Aksiya zamanı 150-yə yaxın Eldar şamı əkilmişdir. Hesabat dövründə Pirallahı rayonunda 19250 ədəd müxtəlif növ həmişəyaşıl ağaclar və meyvə ağacları əkilmişdir. O cümlədən, mərkəzi  yol kənarında  müxtəlif  landşaft  kompozisiyaları düzəldilmişdir. Torpaq  tökülərək  yamaclar,  təpələr  qurulmuş, hamarlanma  işləri aparılmış, qaya daşları, gül və  kol  bitkiləri  ilə  bəzədilmişdir. Həmçinin  mərkəzi  yol  kənarı  boyu  yolun  hər  iki  tərəfi  nəzərə  alınmaqla  ümumi  uzunluğu  600 m  hissədə  estetik  gözəllik  verən  dekorativ çəpərlər  quraşdırılmışdır.  Bir  ədəd  çəpərin  uzunluğu  6 m-dir. Hazırda  işlər  davam  etdirilir.

Rayon  ərazisində olan yaşıllıqların  mütəmadi  olaraq  suvarılması,  alaq  otlarından  təmizlənməsi,   qazonların biçilməsi  işləri  aparılmışdır. Rayon ərazisinin təmizliyi gündəlik olaraq mütəmadi şəkildə təşkil  olunmuşdur. Ekologiyaya ciddi zərbə vuran süni göllərin qurudularaq yerində yeni yaşayış massivlərinin, abad məhəllələrin salınması üçün müvafiq tədbirlər görülmüşdür. 
Pirallahı rayonunun coğrafi mövqeyi və iqlim şəraiti turizmin inkişafı üçün olduqca əlverişlidir. Rayon  ərazisinin əsasən adalardan (Pirallahı, Çilov) ibarət olması buna daha çox zəmin yaradır. Pirallahı adasının sahil boyu ən əlverişli yerləri ayrılmaq şərti ilə həmin ərazilərdə dənizkənarı bulvar, attraksionları olan istirahət parkı, otel, kafe, kütləvi çimərliklər (sahilyanı zolaqda yerləşdirilmiş), idman-konsert kompleksi (açıq havada), yaxt-klub, sörfinq klubları və s. yaradılması üçün əlverişli şərait vardır.

Ölkəmizin hər yerində olduğu kimi Pirallahı rayonunda da ekoloji tarazlığın bərpası və ətraf mühitin təhlükəsizliyinin, o cümlədən, insanların sağlamlığının təmin edilməsi istiqamətində həyata keçirilən tədbirlər davamlı və ardıcıl xarakter daşıyır. 
Əhalinin sosial-rifah halının yüksəldilməsi
Hesabat dövründə ümumtəhsil məktəblərində şagirdlərin vətənpərvərlik ruhunda tərbiyəsi məqsədilə görülən işlər gücləndirilmiş, əhalinin sağlamlığının qorunması məqsədilə sakinlərin tibbi müayinədən keçirilməsinə ciddi nəzarət olunmuş, şəhid, aztəminatlı və sosial müdafiəyə ehtiyacı olan ailələr daim diqqətdə saxlanılmış, idmanın kütləviliyinin artırılması üçün müvafiq addımlar atılmışdır. Ümumilikdə rayonda ictimai-siyasi vəziyyət və dini durum sabitdir. 
Etnik tərkibi zəngin olan Pirallahı rayonunda 01 aprel 2017-ci il tarixinə əhalinin ümumi  sayı  20205 nəfər olmuşdur ki, bunların qəsəbələr üzrə sayı belədir: Pirallahı qəsəbəsi üzrə 16938 nəfər, Çilov qəsəbəsi üzrə 1691 nəfər, Neft Daşları qəsəbəsi üzrə 403 nəfər, Gürgən qəsəbəsi üzrə 1173 nəfər. 2017-ci ilin birinci rübü ərzində rayon üzrə doğumların sayı 39, ölümlərin sayı 20, nikahların sayı 11, boşanmaların sayı isə 5 olmuşdur. Rayon üzrə qeydiyyata düşənlərin sayı 5 nəfər, qeydiyyatdan çıxanların sayı 4 nəfər olmuşdur. Rayon əhalisinin 10296 nəfərini (50,96%) kişilər, 9909 nəfərini (49,04%) isə qadınlar təşkil edir.

Hesabat dövründə məcburi köçkünlərin mənzil-məişət şəraitinin yaxşılaşdırılması məsələləri daim diqqət mərkəzində saxlanılmışdır. 01 aprel 2017-ci il tarixinə Pirallahı rayonunda 951 nəfər (250 ailə) məcburi köçkün müvəqqəti məskunlaşmışdır, onlardan 850 nəfər (232 ailə) rayon ərazisində faktiki yaşayanlardır. Onlardan 431 nəfəri kişi, 419 nəfəri isə qadındır. Məcburi köçkünlər içərisində 2 ailə Xocalıdan, 1 ailə Zəngilan rayonundan olmaqla 3 şəhid ailəsi rayonumuzda məskunlaşmışdır. Əsas hissəsi Pirallahı qəsəbəsində məskunlaşan məcburi köçkünlərdən 21 ailə (92 nəfər) Gürgən qəsəbəsində, 1 ailə (9 nəfər) Çilov qəsəbəsində məskunlaşmışdır. Bütün məcburi köçkün ailələri işıq, qaz, su sayğacları ilə təmin olunmuşlar. Yalnız “Köhnə xəstəxana” və “Gecə sanatoriyası” qəzalı vəziyyətdə olduğundan FHN qaz sayğaclarının quraşdırılmasına icazə verməmişdir. Hazırda 539 nəfər əmək qabiliyyətli məcburi köçkünün böyük əksəriyyəti işlə təmin edilmişdir.

Rayon rəhbərliyi tərəfindən sakinlərin asudə vaxtının səmərəli təşkili üçün mütəmadi olaraq tədbirlər həyata keçirilir. Belə ki, rüb ərzində uşaqlar, yeniyetmələr, gənclər, ahıllar və idmancılara həsr olunmuş müxtəlif tədbirlər təşkil olunmuşdur. 

05 yanvar 2017-ci il tarixdə Pirallahı Rayon İcra Hakimiyyətinin təşkilatçılığı ilə “Elektron xidmətlərinin tətbiqi” mövzusunda maarifləndirici tədbir keçirildi.
10 yanvar 2017-ci il tarixdə 11-ci sinifdə təhsil alan şagirdlərə “Azərbaycanın dövlət müstəqilliyinin bərpa edilməsi XX əsrdə xalqımızın ən böyük nailiyyətidir” mövzusunda növbəti açıq dərs təşkil olundu. 
12 yanvar tarixində Pirallahı Rayon İcra Hakimiyyətinin dəstəyi ilə  rayonun Rus İcması  “Milad bayramı” şənliyini təşkil etdi.

15 yanvar 2017-ci il tarixində Şağan Olimpiya İdman Kompleksində 20 yanvar şəhidlərinin xatirəsinə həsr olunmuş  Muay tay, Qrepling, Free Fighting  döyüş növləri və nümunəvi çıxışlar üzrə festivalda  Pirallahı idmançıları 2-ci yerə layiq görüldülər. 

17, 18, 24 və 25  yanvar 2017-ci il tarixlərində müvafiq olaraq Pirallahı Rayon İcra Hakimiyyəti başçısının Neft Daşları, Çilov, Pirallah və Gürgən qəsəbə İƏD üzrə nümayəndəliklərində 2016-cı ilin sosial-iqtisadi inkişafının yekunlarına və 2017-ci ildə qarşıda duran vəzifələrə dair hesabat yığıncağı keçirildi. 
Yanvarın 19-da Pirallahı rayonunda 1990-cı il yanvarın 19-dan 20-nə keçən gecə baş vermiş qanlı faciənin iyirmi yeddinci ildönümü ilə əlaqədar şəhid ailələri və 20 Yanvar faciəsi zamanı xəsarət alanların iştirakı ilə geniş anım tədbiri keçirildi.

23 yanvar 2017-ci il tarixdə 20 yanvar şəhidlərinin xatirəsinə həsr edilmiş Koşiki Karate üzrə turnir keçirildi. 
02 fevral 2017-ci il tarixdə "Gənclər Günü" ilə əlaqədar Pirallahı rayonunda ümumrayon tədbiri keçirildi. 

08 fevral 2017-ci il tarixində Azərbaycan Respublikası Təhsil Nazirliyi və AFFA-nın birgə təşkilatçılığı ilə Pirallahı məktəbliləri arasında futbol üzrə rayon birinciliyinin final mərhələsi keçirildi. Final görüşünün nəticəsinə görə 186 nömrəli tam orta məktəbin komandası birinci yerə layiq görüldü. 
09 fevral 2017-ci il tarixdə Pirallahı rayonunda yerləşən ümumtəhsil müəssisələrində “Azərbaycan ailəsi 2016” film festivalında iştirak etmiş və seçilmiş filmlərin nümayişi keçirilmişdir. 
10 fevral 2017-ci il tarixində  Xocalı sakinləri, Qarabağ müharibəsi əlilləri, veteranları və şəhid ailələri ilə görüş keçirildi.

13 fevral 2017-ci il tarixdə Pirallahı rayonunda Səfərbərlik və Hərbi Xidmətə Çağırış üzrə Dövlət Xidmətinin yaradılmasının 5-ci ildönümü ilə əlaqədar tədbir keçirildi. 
11-12 fevral 2017-ci il tarixdə “Şağan” Olimpiya İdman Kompleksində Azərbaycan Respublikası Ciu-citsu  Milli Federasiyasının təşkilatçılığı ilə Braziliya Ciu-citsusu üzrə keçirilən Respublika çempionatında 243 nömrəli tam orta məktəbin şagirdləri, Pirallahı Kempo komandasının üzvləri yarışın qaydalarına əsasən 3-cü yeri tutaraq diplom və medalla təltif olundular. 

15 fevral tarixindən başlanan əhalinin tibbi müayinəsi mütəmadi olaraq nəzarətdə saxlanılmışdır. 31 mart 2017-ci il tarixinə 18 yaşdan yuxarı əhalinin 5539 nəfəri tibbi müayinədən keçmişdir. Bunlardan 5110 nəfəri sağlam hesab edilmiş, 346 nəfəri ambulator müalicəyə, 48 nəfəri stasionar müalicəyə cəlb olunmuş, 35 nəfəri isə müayinə və müalicə üçün Bakı şəhərinə göndərilmişdir.
17 fevral 2017-ci il tarixində narkomaniya ilə mübarizəyə həsr olunmuş növbəti maarifləndirici tədbir keçirildi. 

22 fevral 2017-ci il tarixində Pirallahı rayonunda 2016-cı ilin sosial-iqtisadi inkişafının yekunlarına və 2017-ci ildə qarşıda duran vəzifələrə dair hesabat yığıncağı keçirildi. 

Fevralın 24-də Pirallahı Rayon İcra Hakimiyyətində 1992-ci il fevralın 25-dən 26-na keçən gecə erməni faşistləri tərəfindən törədilmiş Xocalı soyqırımının 25-ci ildönümünə həsr edilmiş “Xocalıya ədalət” başlığı altında ümumrayon tədbiri keçirildi. Tədbirdə DQAİ  İB-nin sədri, Şuşa RİH-nin başçısı B.Səfərov, Xocalı RİH-nin başçısı Ş.Usubov, Milli Məclisin deputatı H.Babaoğlu, YAP Siyasi Şurasının üzvü,” İki Sahil” qəzetinin baş redaktoru Vüqar Rəhimzadə iştirak etdilər.
27 fevral 2017-ci il tarixdə Pirallahı Rayon Polis Şöbəsində təşkil olunan növbəti qanvermə aksiyasında RİH-nin və RPŞ-nin  əməkdaşları, rayon ictimaiyyətinin nümayəndələri iştirak etdilər.

01 mart tarixdə Pirallahı rayonunda Ümumdünya Mülki Müdafiə Gününə həsr olunmuş tədbir keçirildi.

07 mart 2017-ci il tarixdə Pirallahı rayonunda “Milli-mənəvi dəyərlər və İslam” mövzusunda maarifləndirici tədbir keçirildi. 
09 mart 2017-ci il tarixində Azərbaycan Respublikasının Birinci vitse-prezidenti Mehriban xanım Əliyevanın sədrliyi ilə Bakı və Sumqayıt şəhərlərinin yataqxanalarında müvəqqəti məskunlaşmış məcburi köçkün ailələrinin köçürülməsinə həsr olunmuş müşavirədə verilmiş tapşırıqların icrası ilə bağlı Pirallahı rayonu üzrə görüləcək işlərə həsr olunmuş müşavirə martın 13-də keçirilmişdir. İcra başçısının sərəncamı ilə məcburi köçkün ailələrinin mənzil-məişət şəraitinin araşdırılması üçün İşçi qrup yaradılmışdır. 
16 mart tarixdə Pirallahı Rayon İcra Hakimiyyətinin təşkilatçılığı ilə Qızıl Aypara Cəmiyyətinin Pirallahı rayon bölməsi şəhid ailələri, Qarabağ müharibəsi veteranları, tənha, kimsəsiz insanlarla görüş keçirdi. 

17 mart 2017-ci il tarixində qədim Pirallahıda Novruz bayramı milli ruhda qeyd edildi. 

20 mart tarixində Pirallahı Rayon İcra Hakimiyyətinin təşkilatçılığı ilə Novruz bayramı münasibətilə  şəhid, rayon ərazisində məskunlaşmış məcburi köçkün və aztəminatlı ailələrlə görüş keçirildi və onlara bayram sovqatı paylanıldı. 
23-26 mart 2017-ci il tarixləri arasında Pirallahı rayonunun ümumtəhsil məktəblərinin 27 nəfər əlaçı şagirdi üçün  Naxçıvan Muxtar Respublikasına “Ölkəmizi tanıyaq” tur-aksiyası təşkil olundu. 

29 mart 2017-ci il tarixdə Narkomaniya ilə mübarizəyə həsr olunmuş növbəti maarifləndirici tədbir keçirildi

31 mart 2017-ci il tarixdə Pirallahı rayonunda  Azərbaycanlıların Soyqırımı Günü ilə əlaqədar anım mərasimi keçirildi.
Vətəndaşların qəbulu, işsizlik probleminin həlli
 Rayon İcra Hakimiyyəti başçısı Aparatında 2017-ci ilin birinci rübü ərzində vətəndaşların qəbulu, onların ərizə, təklif və şikayətlərinə baxılması qanunla müəyyən edilmiş qaydada və operativ təmin edilmişdir. Rayon İcra Hakimiyyəti başçısı Aparatına 2017-ci ilin birinci rübü ərzində 61 müraciət daxil olmuşdur ki, bu da keçən ilin müvafiq dövrü ilə müqayisədə bir müraciət azdır. Daxil olan müraciətlərin 48-i ərizə, 13-ü isə şikayətdir. Müraciətlərin 28-i bilavasitə vətəndaşlar tərəfindən, 30-u Prezident Administrasiyasından, 3-ü respublikanın digər təşkilatlarından daxil olmuşdur. 2016-cı ilin birinci rübündə isə daxil olan müraciətlərdən 61-i ərizə, 1-i isə şikayət olmuşdur ki, bunların 31-i bilavasitə vətəndaşlar tərəfindən, 27-si Prezident Administrasiyasından, 4-ü respublikanın digər təşkilatlarından olmuşdur. 2017-ci ilin birinci rübü ərzidə cavablandırılan müraciətlərin 10-u müsbət həll olunmuş, 33-nə müvafiq izahat verilmiş, 1-i isə əsassız sayılmışdır. 2016-cı ilin birinci rübündə isə cavablandırılan müraciətlərin 11-i müsbət həll olunmuş, 32-nə müvafiq izahat verilmiş, 3-ü isə əsassız sayılmışdır. Göründüyü kimi 2016-cı illə müqayisədə 2017-ci ilin birinci rübündə bilavasitə vətəndaşlar tərəfindən daxil olmuş müraciətlərdə azalma olmuş (3 müraciət), Prezident Administrasiyasından daxil olmuş müraciətlərdə artım olmuş (3 müraciət), respublikanın digər təşkilatlarından daxil olmuş müraciətlərdə isə bir müraciət azalmışdır.
 2017-ci ilin birinci rübündə Rayon İcra Hakimiyyətinin başçısı tərəfindən Aparatda 11 qəbul keçirilmiş və 39 nəfər sakinin müraciəti dinlənilmişdir. Keçən ilin birinci rübündə isə Rayon İcra Hakimiyyətinin başçısı tərəfindən Aparatda 12 qəbul keçirilmiş və 43 nəfər sakinin müraciəti dinlənilmişdir. Qəbullarda RİH başçısı Aparatının əməkdaşları, rayonun struktur bölmələrinin rəhbərləri iştirak etmiş, vətəndaşların problemlərinin həllində lazımi köməklik göstərilməsi barədə aidiyyəti üzrə tapşırıqlar verilmişdir. Hesabat dövründə RİH başçısı tərəfindən 449 nəfərdən çox rayon sakininin iştirakı ilə keçirilmiş 11 səyyar görüşdə 90 nəfər vətəndaşın müraciəti dinlənilərək müvafiq tapşırıqlar verilmişdir.
Hesabat dövründə işsiz və işaxtaran vətəndaşların sosial müdafiəsini gücləndirmək məqsədilə  bir sıra tədbirlər görülmüşdür. Belə ki, birinci rüb ərzində Pirallahı rayon Məşğulluq Mərkəzi tərəfindən 794 nəfər iş axtaran vətəndaş qeydiyyata alınmışdır. Qeydiyyatda olan qeyri-məşğul əhalinin 228 nəfəri münasib işlə təmin olunmuş, 4 nəfər vətəndaşa isə işsizlik statusu verilmiş, 5 nəfərə isə işsizlik müavinəti təyin olunmuşdur. Həmçinin  rüb ərzində 230 vakant iş yeri toplanılıb qeyri-məşğul əhaliyə təqdim olunmuşdur. O cümlədən, Azərbaycan Respublikası Prezidentinin əhalinin məşğulluq səviyyəsinin artırılması, yeni iş yerlərinin açılması ilə bağlı tapşırıqlarının icrası ilə əlaqədar olaraq 2017-ci ilin  birinci rübündə Pirallahı rayonu ərazisində müvəqqəti açılmış iş yerləri üzrə ümumilikdə 177 nəfər, SOCAR-ın müəssisələri üzrə  98 nəfər, abadlıq və təmizlik işləri üzrə 54 nəfər, rayon ərazisində olan çoxmənzilli binaların təmiri ilə əlaqədar 25 nəfər müvafiq işlə təmin olunmuşdur.  

2017-ci ilin birinci rübü ərzində Rayon İcra Hakimiyyətinin İnformasiya təminatı və təhlil sektoru tərəfindən qanunvericiliyə uyğun olaraq, dövlət sirrinin qorunması üçün zəruri tədbirlər görülmüşdür. Vətəndaşların İcra Hakimiyyətinə operativ şəkildə müraciət etmələri üçün “Elektron müraciət” xidməti fəaliyyət göstərir və vətəndaşların müraciətlərinin operativ şəkildə cavablandırılması təmin olunur.
Perspektiv inkişaf

Rayonumuzda aparılan abadlıq-qurucluq işləri onu deməyə əsas verir ki, 2017-ci ilin arxada qalan dövründə qarşıya qoyulmuş vəzifələr uğurla icra edilmiş, başlanan işlərin böyük hissəsi müvəffəqiyyətlə davam etdirilmişdir.
Gələcəkdə rayon ərazisində Gənclər evinin tikintisi planlaşdırılır. Gənclərin asudə vaxtının səmərəli təşkili məqsədilə “Gənclər Mərkəzi”nin yaradılması və həmin mərkəzdə istirahət obyektlərinin inşası nəzərdə tutulur. Gələcəkdə RİH-nin hazırda inşa edilən inzibati binasının qarşısındakı parkın abadlaşdırılması, dənizkənarı parkın salınması planlaşdırılır. 235 №-li tam orta məktəbin cari təmiri, 6 əlavə sinif otağının tikintisi, 14 saylı Uşaq Musiqi Məktəbi üçün yeni binanın tikintisi nəzərdə tutulmuşdur. Pirallahıda idmanın daha da inkişafı məqsədilə mövcud stadionun əsaslı təmir olunaraq genişləndirilməsi və idman meydançalarının yaradılması nəzərdə tutulur. Artıq 5 əlavə idman meydançasının yaradılması üçün yer müəyyən edilmişdir. 

Rayon ərazisində 297 ədəd 1 mərtəbəli və hündürmərtəbəli binaların qəzalı vəziyyətdə olması ilə əlaqədar tədbirlər nəzərdə tutulur, eləcə də zirzəmilərin təmizlənməsi, blokların və dam örtüklərinin təmiri, hündürmərtəbəli binaların əsaslı təmiri istiqamətində müvafiq işlər görüləcəkdir. Həmçinin «Nümunəvi Həyətlər» layihəsi çərçivəsində işlər, abadlıq və yaşıllaşdırma sahəsində görülən tədbirlər günün tələblərinə uyğun davam etdiriləcəkdir.  

Pirallahı rayonunda alternativ enerji mənbələrindən olan külək və günəş enerjisi avadanlıqlarının qurulması davam etdiriləcəkdir. Gələcəkdə Pirallahı və Çilov adaları arasında inşa ediləcək estakadalar boyunca salınacaq platformaların üzərində külək elektrik stansiyalarının quraşdırılması nəzərdə tutulur. 

Əhalinin 24 saat fasiləsiz su ilə tam təmin olunması, eyni zamanda Pirallahı qəsəbəsində kənd təsərrüfatı məhsullarının tədarükü, saxlanması və satışı üzrə logistika mərkəzinin tikintisi, kiçik sahibkarlığın inkişafının dəstəklənməsi layihələri prioritet məsələlər olaraq qalır. Yeni avtobus marşrutlarının açılması ilə sərnişinlərin rahatlığı təmin olunacaqdır. Eyni zamanda rayon ərazisində qeydiyyatsız yaşayanların müəyyən olunması və bələdiyyə tərəfindən 2007-ci ilə qədər təsərrüfat məqsədilə ayrılmış torpaq sahələrində qanunsuz inşa edilən qeyri-qanuni tikililərin sənədləşdirilməsi istiqamətində işlər davam etdiriləcəkdir. 
Ölkə başçısı 2017-ci ili “İslam Həmrəyliyi ili” elan etmişdir. Rayonumuzda həyata keçirilən işlər, icra edilən dövlət proqramları onu deməyə əsas verir ki, 2017-ci ilin qalan dövrü də, “İslam Həmrəyliyi ili” kimi, Pirallahı sakinlərinin fəal iştirakı ilə uğurla başa vurulacaqdır. 

Vasif İmanov, 

